
Vršilac  dužnosti  visokog
predstavnika  Crishock
posjetio  povratničke
zajednice u Konjicu, Mostaru
i Stocu

Vršilac dužnosti visokog predstavnika Louis Crishock posjetio
je gradove Konjic, Mostar i Stolac u Hercegovačko-neretvanskom
kantonu,  gdje  je  razgovarao  s  predstavnicima  lokalnih  i
vjerskih  zajednica,  koji  su  iz  prve  ruke  prenijeli  svoja
iskustva  i  ukazali  na  izazove  s  kojima  se  povratnici
svakodnevno  suočavaju.

 

Tokom  sastanaka,  vršilac  dužnosti  visokog  predstavnika  je
naglasio  da  jednakost  pred  zakonom  i  poštivanje  ljudskog
dostojanstva moraju važiti za svakoga, svugdje i bez izuzetka.

„Svaka  osoba  zaslužuje  jednaku  pravnu  zaštitu,  jednake
ekonomske i društvene prilike te pravičan tretman, bez obzira
na  svoju  etničku  ili  vjersku  pripadnost.  Poštivanje  ovih
načela jača vladavinu prava, doprinosi izgradnji povjerenja i
društvene kohezije te stvara društvo u kojem svi mogu živjeti
dostojanstveno i uživati jednaka prava“, rekao je Crishock.

